
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: Samsuri Abdul Razak 
Gambar oleh:  Pusat Kokurikulum 
 
ZIARAH KASIH RAMADAN RINGANKAN BEBANAN GOLONGAN MEMERLUKAN 

 
UUM ONLINE: Prihatin dengan nasib golongan yang memerlukan di bulan Ramadan ini, Kelab 
Kebajikan dan Rekreasi Pusat Kokurikulum (KESKO) telah mengadakan Ziarah Kasih 
Ramadan di sekitar Sintok, baru-baru ini. 
 
Pengarah Pusat Kokurikulum, Prof. Madya Dr. Hussin Abdullah berkata, kunjungan sempena 
Ramadan dan Hari Guru itu bertujuan untuk menyampaikan sumbangan barangan keperluan 
dapur kepada mereka yang terpilih. 
 
Menurutnya, sebanyak tiga keluarga dipilih untuk menerima sumbangan seperti beras, gula, 
kopi, tepung, minyak masak dan biskut supaya bebanan mereka dapat dikurangkan. 
 
“Projek kemasyarakatan ini adalah program tahunan kelab bertujuan mendekati masyarakat 
sekitar kampus. 

“Saya berharap dengan sumbangan itu akan menceriakan sambutan Ramadan keluarga 
berkenaan, seterusnya mendekatkan lagi hubungan antara staf UUM dan masyarakat 
setempat,” katanya. 
 
Penerima sumbangan Ziarah Kasih Ramadan ialah pekerja UMHSB, Noraini Ramli, 40, yang 
tinggal bersama tiga anak dan suami yang bekerja mengambil upah menoreh getah. 
 
Selain itu, suri rumah, Faridah Ramli, 34, yang tinggal bersama suami yang bekerja sebagai 
pekerja rencam dari Kolej Pertanian Bukit Tangga dan juga bekas penoreh getah, Ali Taih, 65,
yang lumpuh sejak tujuh lalu dan tinggal bersama lapan orang anak. 

